
PAST FOR THE FUTURE 

Potpisan Ugovor o partnerstvu 

u implementaciji 

 

����U četvrtak, 2.2.2012. godine, u sali 

Općinskog vijeća u Maglaju, upriličeno je 

svečano potpisivanje Ugovora o 

partnerstvu u implementaciji projekta 

“Past for the Future“ (“Prošlost za 

budućnost”) između REZ Agencije i Općine 

Maglaj. 

Projekt “Past for the Future“ je finansiran 

od strane Europske unije, a implementira se 

u partnerstvu REZ Agencije i Općine Maglaj, 

koja je ko-finansijer projekta. 

Projekt je odobren u okviru EU programa 

pod nazivom “Pripremne radnje za 

očuvanje i obnovu kulturne baštine u 

području sukoba u zemljama Zapadnog 

Balkana za 2010. godinu“.  

Odobreni period implementacije projekta 

“Past for the Future“ je 24 mjeseca, a 

započeo je 1. decembra 2011. godine. 

 

Opći cilj projekta je poboljšati kvalitetu 

života lokalnog stanovništva pomoću 

turizma temeljenog na potencijalima 

kulturne baštine. 

Specifični ciljevi projekta su : 

• Obnoviti zaštićeni spomenik kulturne 

baštine Delibegov Han u Maglaju i 

omogućiti novi način njegovog 

održivog korištenja 

• Razviti vještine krajnjih korisnika i 

poboljšati postojeće i obogatiti 

turističke usluge kroz odgovarajuću 

edukaciju po mjeri krajnjih korisnika 

projekta i male projekte lokalnih 

nevladinih organizacija 

• Promovirati turističke kapacitete 

općine Maglaj 

 

U cilju postizanja navedenih ciljeva, 

aktivnosti u projektu uključuju slijedeće : 

Radni paket 1: Obnoviti Delibegov Han

(pribaviti dozvole; pripremiti 

dokumentaciju; objaviti javni poziv i 

rekonstruirati objekt) 

Radni paket 2 : Organizirati obuku za 

pružanje usluge noćenja s doručkom

(definirati kriterije; odabrati 20 krajnjih 

korisnika; angažirati stručnjake i provesti 

obuku za pružanje usluge noćenja s 

doručkom, poslovanje i marketing) 

Radni paket 3: Obogatiti turističku ponudu

(definirati kriterije i objaviti poziv 

nevladinim organizacijama za podnošenje 

projektnih prijedloga; uspostaviti fond; 

raspodijeliti sredstva (grantove) ; pripremiti 

promotivni materijal (letci, brošure) 

 

 

Projekt finansira Europska unija. 

This project is funded by The European Union. 
Projekt implementira REZ Agencija • Partner i ko-finansijer projekta je Općina Maglaj 

The project implemented by REZ Agency Zenica • Partner and co-funder of the project is Municipality of Maglaj 

Navodi iz ove publikacije ne moraju predstavljati stanovišta Europske unije • The views expressed in this publication do not necessarily reflect the views of the European Commission 

U ovom izdanju 
 

Međunardoni sajmovi 

drvoprerađivača i 

metaloprerađivača 

INERIO, GAST, HANNOVER  

 

Razvoj poljoprivrede:  

USAID/Sida FARMA Projekt 

seminari 

  

Projekti: 

• PAST for the FUTURE 

• MENTOR 

• Economic Cluster Club 

• Okolišne tehnologije i  

obnovljivi izvori energije 

• Projekti u zajednici 

Projekt MENTOR: 

Studijsko putovanje  

����U sklopu projektnih aktivnosti, u

periodu 01. do 04. aprila 2012. godine 

obavljeno je studijsko putovanje delegacije 

predstavnika zeničkih institucija i agencija

u Italiju i Sloveniju. 

Posjeta Institutima imala je dva cilja: 

Prvi cilj bila je posjeta insitutu i laboratoriiju
za ispitivanje namješataja CATAS, Udine –
Italija, koji  je vodeća certificirana institucija 
u ovom dijelu Evrope za ispitivanje 
namještaja i to na: mehanička oštećenja, 
zapaljivost, otpornost površina na hemijske 
utjecaje, atmosferske utjecaje i štetnosti

upotrijebljenih boja i ljepila na ljudsko 
zdravlje i sl. Tijekom posjete potpisan je 
sporazum/protokol o poslovnoj suradnji 
između Instituta CATAS i Agencije ZEDA.  

U drugom dijelu studijskog putovanja 
obavljena je posjeta trima tehnološkim
parkovima u Sloveniji i Hrvatskoj, TP 
Ljubljana, TP Murska Sobota i TP Zagreb. Cilj 
je bio upoznati se sa organizacijom rada 
ovih institucija, njihovim područjem 
djelovanja, načinom upravljanja i 
finansiranja. U BiH još uvijek, u praktičnom 
smislu, ne djeluje niti jedan tehnološki park, 

a u različitim fazama formiranja su parkovi 
u Zenici, Mostaru i Banja Luci. Tijekom ovih 
posjeta izvršena je i prezentacija rada 
Agencije ZEDA kao i projekta MENTOR, te 
samog laboratorija za ispitivanje namještaja 
i proizvoda od drveta, koji se, zapravo, 
uspostavlja realizacijom projekta MENTOR. 

Važno je istaći da su predstavnici Agencije
ZEDA i Općine Zenica potpisali s 
predstavnicima pomenutih tehnoloških 
parkova i protokole o suradanji, što u 
budućnosti otvara mogućnost konkretne 
poslovne suradnje, ali i partnerstava, te 
apliciranja u zajedničkim projektima prema 
EU fondovima.  

Organizator putovanja je bila Agencija 
ZEDA, a učesnici su bili:  

• Husejin Smajlović, načelnik Općine 
Zenica 

• Jusuf Duraković, ministar u 
Ministarstvu za privredu ZDK 

• Sabahudin Jašarević, dekan 
Politehničkog fakulteta u Zenici 

• Senad Pašalić, Agencija REZ 

• Ašir Mehić, Prograd d.o.o. Žepče 

• Tomislav Bošnjak – Matić, direktor 
proizvodnje namještaja u FIS d.o.o. 

• Adis Mujanović, direktor Krivaja – TMK 
d.o.o. 

• Muhsin Ibrahimagić, Amir Kubat, 
Naidin Ahmetspahić, Alma 
Mustajbegović, svi iz Agencije ZEDA 

Prvi laboratorij za 

certifikaciju drvnih 

proizvoda 

����U osnivanju je prvi laboratorij za 

ispitivanje kvalitete i certificiranje 

namještaja i proizvoda od drveta u sklopu 

Tehnološkog parka smještenog u

Industrijskoj zoni. 

U okviru projekta MENTOR, koji se većim 
dijelom finansira sredstvima Europske unije, 
a kojeg implementiraju zenička Agencija za 
lokalni ekonomski razvoj ZEDA i Regionalna 
razvojna agencija za regiju Centralna BiH
(REZ Agencija), u osnivanju je prvi
laboratorij za ispitivanje kvalitete i 
certificiranje namještaja i proizvoda od 
drveta u sklopu Tehnološkog parka 
smještenog u industrijskoj zoni (PS Zenica 
1). 

Drvoprerađivači u Bosni i Hercegovini će 
moći certificirati svoje proizvode u 
domaćem laboratoriju, a dobiveni certifikati 
će biti svjetski priznati.  

Putem objavljenog međunarodnog javnog 
poziva, odabrana je firma iz Njemačke koja 
je krajem februara 2012. godine  dopremila 
opremu za laboratorij. Laboratorijem će u u 
početnoj fazi rada rukovoditi agencija ZEDA, 

a njeno osamostaljenje se očekuje nakon 
što bude uspješno proveden proces 
edukacije osoblja i akreditacije samog
laboratorija. 

Uspostava laboratorija za kontrolu kvalitete
namještaja i proizvoda od drveta u Bosni i 
Hercegovini značajno će doprinijeti jačanju
konkurentnosti izvoznika, s obzirom da će 
certifikati biti priznati na stranom tržištu. 

Certifikatima koje bude izdavao ovaj
laboratorij moći će se dokazati 
karakteristike i performanse određenog 
proizvoda, što će podići kredibilitet naših 

kompanija prilikom razgovora sa 
potencijalnim investitorima i poslovnim 
partnerima.  

Laboratorij će se nalaziti u zgradi površine 
2000 m

2
 koju je Općina Zenica 

rekonstruirala i dala na raspolaganje za 
potrebe razvoja Tehnoškog parka.  

U inkubacionom dijelu parka smješteno je 
nekoliko preduzeća, a dalji razvoj i širenje 
Tehnološkog parka ovisit će o finansijskim
sredstvima koja se budu dodjeljivala putem 
javnih poziva Europske unije za podršku 
razvoju poslovne infrastrukture. 

INTERIO 2012 
Sarajevo, 15 – 19 mart  

����Deset proizvođača namještaja iz BiH 
zajednički je izložilo svoje proizvode na 30. 
međunarodnom sajmu šumarstva, drveta, 
namještaja, unutrašnjeg uređenja i drugih 
proizvoda od drveta INTERIO 2012. od 15. 
do 19. marta 2012. godine u Centru 
“Skenderija“ u Sarajevu. 

Već treću godinu za redom zajednički 
nastup bh. drvoprerađivača podržao je 
USAID/Sida FIRMA Projekt, a na velikom 
izložbenom štandu svoju ponudu predstavili 
su: Rukotvorine iz Konjica, Drvoprodeks i 
Drvo Klaster iz Banje Luke, Žica iz Sarajeva, 
Duka iz Brčkog, Metaliks & Arting Gradnja iz 
Lukavca, Izazov iz Kalesije, Divan iz Viteza, 
Krin iz Zenice i Stil iz Cazina. 

Pored izložbenog dijela, uz podršku FIRMA 
projekta INTERIO 2012. i ove godine održan 
je niz sajamskih manifestacija, kao što su 
izložba odabranih radova i dodjela nagrada 
za dizajn inovativnog drvnog proizvoda u 
okviru takmičenja Quercus 2012, zatim 
poslovni B2B susreti bh. proizvođača s 
agentima i kupcima s tržišta Njemačke, 
Velike Britanije, Holandije i Skandinavije, 
stručni seminar i radionica. Zajednička 
godišnja konferencija održana je 19. marta i 
okupila je predstavnike nadležnih 
entitetskih i kantonalnih institucija sektora 
šumarstva i druge. Popratne sajamske 
manifestacije organiziraje se u suradnji s 
Vanjskotrgovinskom komorom BiH, a uz 
učešće regionalnih razvojnih agencija 
SERDA iz Sarajeva i REZ iz Zenice, Drvnog 
klastera u BiH i Federalnog zavoda za 
zapošljavanje. Zajednički nastup na sajmu i 
njegovim pratećim manifestacijama odvijao 
se pod sloganom "Tradicija za budućnost", 
koji je korišten i na drugim prestižnim 
sajmovima u Evropi. 

Inače, na sajmu INTERIO izlagalo je oko 60 
izlagača iz BiH i regiona, a zabilježen je i 
dolazak više stotina poslovnih ljudi i oko 
dvadeset hiljada posjetitelja. 

 

GAST 2012 
Hrvatska, Split 21 – 25 mart 

����Nakon uspješnog prošlogodišnjeg 
nastupa, niza ostvarenih poslovnih 
kontakata i sklopljenih prodajnih ugovora, 
i ove godine se devet bh. firmi iz drvnog, 
metalskog i sektora turizma predstavilo na 
Međunarodnom sajmu GAST 2012, koji se 
od 21. do 25. marta 2012. održavao u 
Splitu.  

Kao i u protekle dvije godine, USAID-Sida 
FIRMA Projekt, u suradnji s 
vanjskotrgovinskom komorom BiH i 
Regionalnom razvojnom agencijom za regiju 
Centralna BiH – REZ Agencijom, održava 
zajednički nastup bh. privrednika na ovom 
značajnom regionalnom sajmu koji 
predstavlja dobru priliku za sticanje 
poslovnih kontakata i sklapanje novih 
poslova. 

Na zajedničkom bh. štandu veličine 200m
2
, 

ove godine su svoje proizvode izlagali: Krin 
iz Zenice, MP Pandurević iz Miloševca 
(Modriča), Agencija Positive iz Sarajeva, 
Medicom iz Gruda, Izazov iz Kalesije, FIS iz 
Viteza, Praktik iz Sarajeva (Vogošća), Eden 
Garden iz Istočnog Sarajeva, Stolarija Prom 
iz Lukavca i Udruženje obrtnika “Stari i 
umjetnički zanati” iz Tuzle. 

Sajam GAST jedna je od najznačajnijih 
izložbenih manifestacija u Hrvatskoj koja 
bilježi godišnji trend rasta od 5 do 10 %, 
kako po pitanju površine izlagačkog 
prostora, broja izlagača i broja posjetitelja, 
tako i po broju sklopljenih i ugovorenih 
poslova. Sajam predstavlja ključno mjesto 
susreta brojnih regionalnih proizvođača i 
trgovaca iz oblasti prehrane, pića, hotelske i 
ugostiteljske opreme, a u poslovnim 
krugovima slovi i kao mjesto ugovaranja 
logistike za turističku sezonu. 

U okviru zajedničkog nastupa industrije 
Bosne i Hercegovine na sajmu GAST 2012, 
22. marta 2012. godine je u Prezentacijskoj 
dvorani Sajma održan “Dan Bosne i 
Hercegovine“, u okviru kojega su upriličene 
prezentacije Mehmeda Pargana, Agencije 
Positive i FIS-a iz Viteza. 

Narednog dana održani su B2B susreti za 
koje su se registrirale firme koje se bave 
proizvodnjom namještaja, uređenjem 
enterijera, informatičkom podrškom, 
prehranom itd. 

HANNOVER 2012 
Njemačka, Hannover 23 – 28 april 

����Posjeta Sajmu Hannover 2012. 
organizirana je kao zajednički nastup bih 
privredne delegacije u suradnji 
Vanjskotrgovinske komore BiH, SIPPO 
Švicarske agencije za promociju uvoza iz 
zemalja u razvoju i REZ Agencije, a uz 
podršku USAID-Sida FIRMA projekta. 

Ove godine u delegaciji iz BiH bilo je ukupno 
šest preduzeća iz oblasti metalo-
prerađivačke industrije. Kao izlagači, na 
sajmu su se predstavili bh. proizvođači iz 
oblasti metalske industrije: Elcom d.o.o. iz 
Tuzle, Inox Ajanović iz Tešnja, Praktik d.o.o. 
Sarajevo, Kapis d.o.o. Tvornica kablova iz 
Tomislav Grada i TT Kabeli d.o.o. Široki 
Brijeg. Pored firmi koje su izlagale svoje 
proizvode na zajedničkom štandu, u 
organizaciji Sarajevske regionalne agencije 
(SERDA) sajam je posjetilo i sedam 
bosanskohercegovačkih firmi iz metalske i 
elektroindustrije u BiH koje pripadaju 
sarajevskoj regiji. Hanoverski sajam je 
idealno mjesto upoznavanja poslovnih 
partnera i više od 60 godina je vodeći sajam 
na tržištu inovativnih tehnologija, materijala 
i ideja. 

Više od 6.500 izlagača iz 65 zemalja 
predstavilo se ove godine za 230.000 
posjetitelja, a više od 5.000 tehničkih 
inovacija predstavljeno je na 230.000 
kvadratnih metara izložbenog prostora. 
Naše firme su ostvarile veliki broj kontakata 
na sajmu, pa je, prema mišljenju svih 
učesnika, nastup bosanskohercegovačkih 
firmi ocijenjen veoma uspješnim. Zbog toga 
je iskazan interes za učešće na ovom sajmu i 
2013. godine, saopćeno je iz VTKBiH. 

 

Po riječima privrednika i članova naše 
delegacije, sajam je bio i prilika da se 
uspostavi veliki broj poslovnih kontakata i 
potencijalna poslovna suradnja. Pored toga, 
nastup na sajmu predstavili su i kao veoma 
dobru i korisnu priliku za promociju njihovih 
preduzeća i proizvoda, te mogućnost za 
sagledevanje najnovijih događanja i 
trendova u svjetskoj metaloprerađivačkoj 
industriji. Prema njihovom mišljenju, ovaj 
vid suradnje privrednika i institucija koje 
pružaju podršku poduzetnicima, doprinosi 
zajedničkim ciljevima promocije bh.
privrede i jačanju konkurentnosti domaćih 
firmi. 

Projekt ECONOMIC 
CLUSTERCLUB 
Venice Boat Show 2012 

����Privrednici Tešnja posjetili sajam Venice 
Boat Show 2012 i učestvovali na poslovnim 
susretima s privrednicima Italije, Hrvatske, 
Srbije, Grčke, Albanije i BiH. 

U organizaciji REZ Agencije - Regionalne 
razvojne agencije za regiju Centralna BiH,
privrednici sa područja općine Tešanj 
učestvovali su 20. aprila u Veneciji na 
poslovnim susretima koji su okupili 
predstavnike preduzeća iz Italije, Hrvatske, 
Srbije, Grčke, Albanije i Bosne i 
Hercegovine. 

Na susretima je sudjelovalo oko 130 
preduzeća koja posluju ili bi željela poslovati 
u nautičkom sektoru ili proizvoditi za ovaj 
sektor. Poslovni razgovori održani su u 
sklopu sajma “Venezia International Boat 
Show 2012“ od 20. do 22. aprila 2012. Iz 
Bosne i Hercegovine poslovnim susretima 
su prisustvovala preduzeća Artisan, Inox 
Ajanović, Koteks, Pamglass, Ssamplast i 
Zupčanik. 
Poslovni susreti dijelom su projekta Adriatic 
Economic Cluster Club koji je započeo u 

martu 2011. godine. Vodeći partner je 
asocijacija Unioncamere del Veneto, a REZ 
Agencija je jedan od partnera uz 
sufinansiranje projekta od strane Općine 
Tešanj. 

Projekt je finansiran u okviru IPA programa 
Jadranske prekogranične suradnje, a 
usmjeren je na podršku ubrzanja stvaranja i 
jačanja klastera nautičkog i 
brodograđevinskog sektora, s posebnim 
osvrtom na mala i srednja preduzeća. 

EURELSMED: Asistencija 
općinama – II faza 

����Druga faza predviđa angažman/tehničku 
asistenciju lokalnih konsultanata koji, 
zajedno sa predstavnicima općina ili 
lokalnih razvojnih agencija, rade na 
pripremi detaljne projektne aplikacije 
prema projektnoj ideji predloženoj od 
strane same općine/LRA, a primjenom EU 
metodologije.  

Nakon uspješno okončane prve faze 
projekta "Podrška Evropske unije 
institucionalnom jačanju kapaciteta za 
regionalni i lokalni razvoj i razvoj malih i 
srednjih preduzeća" (EURELSMED) u okviru 
koje su 63 predstavnika općina i lokalnih 
razvojnih agencija iz regije Centralna BiH, 
Ministarstva privrede Srednjobosanskog 
kantona/Kantona Središnja Bosna, te 
Ministarstva za privredu i Ministarstva za 
poljoprivredu, šumarstvo i vodoprivredu 
Zeničko-dobojskog kantona učestvovala na 
četvorodnevnim ciklusima obuke iz oblasti 

upravljanja projektnim ciklusom (PCM -
Project Cycle Managenent), u jesen 2011. 
godine krenulo se sa realizacijom druge faze 
EURELSMED projekta. Druga faza predviđa 
angažman/tehničku asistenciju lokalnih 
konsultanata koji, zajedno sa 
predstavnicima općina ili lokalnih razvojnih 
agencija, rade na pripremi detaljne 
projektne aplikacije prema projektnoj ideji 
predloženoj od strane same općine/LRA, a 
primjenom EU metodologije. Među 
pedesetak općina iz cijele BiH koje su 
odabrane da učestvuju u ovim aktivnostima 
čak ih je sedam iz naše regije: Bugojno, 
Vitez, Teslić i Doboj Jug, te općine Tešanj, 
Žepče i Zenica putem svojih lokalnih 
razvojnih agencija. Općine Tešanj, Teslić i 
Žepče su završile izradu svojih projekata, a 
aktivnosti u općinama Bugojno, Vitez, Doboj 
Jug i Zenica su u toku i trebaju biti 
okončane do kraja jula 2012. 

Osim što su predstavnici općina i LRA tokom 
ove faze EURELSMED projekta imali priliku 
u praksi primijeniti znanje stečeno tokom 
PCM obuke, sedam naših općina će imati 
kvalitetno pripremljene projekte sa kojima 
mogu aplicirati na pozive EU i drugih 
donatora. Angažirani lokalni konsultanati su 
finansirani u okviru projekta 
EURELSMED.EU sistema vaučera za 
pružanje usluga poslovne podrške za MSP 
na području cijele BiH. Promociju je 
organizirao projekt EURELSMED “Podrška 
EU izgradnji institucionalnih kapaciteta za 
regionalni i lokalni ekonomski razvoj i razvoj 
malih i srednjih preduzeća u BiH”, zajedno s 
Regionalnom razvojnom agencijom za 
centralnu BiH – REZ Agencija. 

 

 

SBK: Sajam zapošljavanja 

����U Vitezu održan 3. Sajam zapošljavanja 
21 i 22.06.2012. godine 

Dvodnevni sajam održan je pod 
pokroviteljstvom Službe za zapošljavanje 
Srednjobosanskog kantona, uz pomoć 
federalnog Zavoda za zapošljavanje, 
Ministarstva privrede, kantonalne Privredne 
i Obrtničke komore. Prvog dana sajma 
održan je Okrugli stol na temu “Stanje na 
tržištu rada SBK – Što i kako dalje“, uz 
učešće poslovnih savjetnika REZ Agencije. 

Sajam je održan u Franšiznom centru. 

prezentaciji 11 projekata, čiji je cilj spriječiti 
ekonomsko nasilje nad ženama, osnaživanje 
Romkinja, promoviranje Europske povelje 
za jednakost spolova, jačanje kapaciteta i 
umrežavanje zaposlenih žena, poboljšanje  
pravnog okvira za zaštitu žena i 
ravnopravnost spolova, kao i promocija 
uloge žene u procesu mirovnog dijaloga.  

Projekti u partnerstvu – Konferencija o 
osnaživanju žena je od velikog značaja za 
sve organizacije u sektoru civilnog društva 
jer pruža jedinstvenu priliku za sve partnere 
u implementaciji projekata iz pomenutog 
poziva da skupa sa predstavnicima Evropske 

komisije i predstavnika vlade, razmjene 
iskustva i aktivnosti neophodnih tijekom 
implementacije projekata, kao i o 
mogućnostima buduće suradnje. 

Na prezentaciji projekata u partnerstvu  
prisustvovale su i predstavnice REZ Agencije 
iz Zenice, koja u okviru poziva “Preparatory 
actions for preserving and restoring cultural 
heritage in conflict areas in the Western 
Balkans for the year 2010“ , a u partnerstvu 
sa općinom Maglaj, implementira  projekt 
pod nazivom “Past for the Future“, koji ima 
za glavni cilj rekonstrukciju “Delibegovog 
Hana“ u Maglaju. 

Okolišne tehnologije i 

obnovljivi izvori energije 

na području Balkana 

���� U januaru 2012. godine započela je 

realizacija projekta "Okolišne tehnologije i 

obnovljivi izvori energije na području 

Balkana". 

Projekt realizira član Enterprise Europe 
Network - Metropoli (Specijalna agencija 
Privredne komore iz Firence, Italija), u 
partnerstvu sa agencijama Aries (Specijalna 
agencija Privredne komore iz Trsta, Italija) i 
Promos (Specijalna agencija Privredne 
komore iz Milana, Italija), Regionalnom 
razvojnom agencijom za regiju Centralna 
BiH - REZ Agencijom, Regionalnom 
razvojnom agencijom za sjeveroistočnu BiH 
-  Agencijom NERDA, Privrednom komorom 
Srbije, Privrednom komorom Crne Gore i 
Privrednom komorom Makedonije.  

 

Glavni cilj projekta je doprinos procesu 
ekonomskog razvoja na području Balkana, 
konkretno u Bosni i Hercegovini, Srbiji, 
Crnoj Gori i Makedoniji, kroz ciljane 
aktivnosti iz oblasti zaštite okoliša, 

Konferencija projekata u 

partnerstvu  

���� U Zagrebu je 16.02.2012. godine 

održana konferencija projekata u 

partnerstvu  ˝Civil Society Facility (CSF): 

Partnership Actions – Empowerment of 

Woman in Western Balkans and Turkey˝.  

Konferencija je održana u organizaciji 
Evropske komisije i TACSO ureda u 
Hrvatskoj.  

Oko osamdeset sudionika - predstavnika 
organizacija civilnog društva iz Albanije, 
Bosne i Hercegovine, Bugarske, Hrvatske, 
Italije, Kosova, Makedonije, Crne Gore, 
Švedske i Turske su prisustvovali 

promociju evropskih standarda i legislative 
koja se odnosi na zaštitu okoliša, promociju 
naprednih tehnologija u ovoj oblasti, te 
unaprjeđenje privredne suradnje Italije i 
Balkanskih zemalja. 

29. i 30. marta 2012. godine u Podgorici je 
održan sastanak svih partnera u projektu na 
kojem je dogovoren detaljan plan  za 
realizaciju aktivnosti i definirane obaveze 
svakog od partnera. 

U okviru projekta će se uraditi analiza stanja 
u oblasti zaštite okoliša i obnovljivih izvora 
energije u svakoj od zemalja koje učestvuju 
u projektu, organizirati će se bilateralni 
susreti između talijanskih firmi i firmi iz 

balkanskih zemalja, s ciljem uspostavljanja 
poslovne suradnje, a predviđeno je 
održavanje informativnih dana i seminara 
na temu EU legislative koja se bavi 
problematikom zaštite okoliša i obnovljivih 
izvora energije.   

Projekt finansira Italijansko Ministarstvo za 
ekonomski razvoj u okviru Italijanskog 
zakona br. 84/2001 - fondovi, a njegova 
realizacija će trajati 24 mjeseca. 

EU Sistem vaučera  

����U prostorijama REZ Agencije, a u 
organizaciji projekta EURELSMED, održana 
promocija EU sistema vaučera.  

23.03.2012. godine u prostorijama REZ 
agencije u Zenici, organizirana je promocija 
EU sistema vaučera za pružanje usluga 
poslovne podrške za MSP na području cijele 
BiH. Promociju je organizirao projekt 
EURELSMED “Podrška EU izgradnji 
institucionalnih kapaciteta za regionalni i 
lokalni ekonomski razvoj i razvoj malih i 

srednjih preduzeća u BiH”, zajedno s 
Regionalnom razvojnom agencijom za 
centralnu BiH – REZ Agencija. 

Projekt EURELSMED osigurao je inicijalna 
sredstva u iznosu od 120.000 Eura za BiH 
sistem vaučera za pružanje usluga poslovne 
podrške malim i srednjim preduzećima. 
Sistem vaučera  se provodi u suradnji sa pet 
regionalnih razvojnih agencija u BiH (RRA 
SZ, REZ, REDAH, SERDA i NERDA), 
Republičkom agencijom za razvoj MSP 

(RARS) i drugim ekonomskim razvojnim 
agencijama. 

REZ i RVI: Trening 
Poslovno planiranje  

����U Zenici od 22. do 23. marta 2012. 
godine održan trening u suradnji sa 
udruženjem “Inicijative preživjelih od 
mina“ (IPM).  

S ciljem podsticanja preživjelih od mina na 
sticanje novih vještina u razvoju i planiranju 
malih biznisa, organiziran u saradnji sa 
udruženjem “Inicijative preživjelih od mina“
(IPM) iz Zenice, održan je trening o 
poslovnom planiranju. Prisustvovalo je 11 
članova i dva predstavnika udruženja.
Trening  je održan u maloj sali općine 
Zenica, koja je ustupila prostor i organizirala 

osvježenje tijekom pauza. Predavanja i 
vježbe o poslovnom planiranju su urađeni 
uz podršku dva trenera iz REZ Agencije. 

Tijekom dvodnevnog treninga  obrađene su 
slijedeće teme iz oblasti poslovnog 
planiranja: 

• Uvod u poduzetništvo  
• Izbor poslovne ideje 
• Svrha i sadržaj poslovnog plana 
• Proizvodi i usluge 
• Marketing i prodaja 
• Faktori uspjeha i rizika  
• SWOT analiza 
• Istraživanje tržišta 
• Finansijski plan 

Učesnici treninga su aktivno učestvovali u 
radu postavljajući pitanja, uz istovremeno 
pružanje informacija - naročito za potrebe 
izrade finansijkog dijela prihoda i troškova. 
Osim toga, svi su učestvovali u izradi 
poslovnog plana, te su imali priliku vidjeti 
kako to izgleda kroz praktične primjere 
malih biznisa. 

Događaj su propratile Federalna i lokalna TV 
iz Zenice. 

Inicijative preživjelih od mina (IPM) je 

lokalna nevladina organizacija koja je 

svoj rad u Bosni i Hercegovini pokrenula 

1997. godine, kao dio globalne Mreže 

preživjelih od mina (Landmine Survivors 

Network-LSN). Kao rezultat tranzicije, u 

2009. godini  registrirana je nezavisna 

lokalna organizacija IPM - koja je 

naslijedila sve tehničke, materijalne i 

ljudske resurse od LSN BiH, uključujući 

takodjer i osnove programa, filozofije, 

metodologije, ciljane populacije i 

organizacijske strukture. 

FARMA: Seminari za 
proizvođače mlijeka  

����U suradnji s Ministarstvom za 
poljoprivredu, šumarstvo i vodoprivredu 
Zeničko-dobojskog kantona, osoblje  
projekta USAID/Sida FARMA održalo je u 
aprilu 2012. godine seminare za 
proizvođače mlijeka.  

Da bi se proizvođači mlijeka upoznali sa 
suvremenim metodama vezanim za 
proizvodnju mlijeka i što bolje pripremili za 
pred-pristupne programe Europske unije 
namijenjene ruralnom razvoju (IPARD), REZ 
Agencija je u suradnji s Ministarstvom za 
poljoprivredu, šumarstvo i vodoprivredu 
Zeničko-dobojskog kantona organizirala 
ciklus seminara za poljoprivrednike iz ovog 
kantona. 

Seminari, koji su obuhvatali teme: 

• Reprodukcija i oboljenja muznih krava 

• Spremanje silaže i sjenaže/balansiranje 
obroka 

• Standardi u proizvodnji mlijeka - higijena 
muže i pravilnik 

održani su 11. aprila 2012. godine u Zenici i 
18. aprila u Doboj Jugu, a prisustvovalo im 
je 38 proizvođača mlijeka iz nekoliko općina 
ZDK. 

Seminari na teme: 

• Nitratna direktiva 

• Vođenje finansijske evidencije na 
farmama 

• Ostala evidencija na farmama 
(osnove GAP-a) 

održani su 12. aprila u Zenici i 19. aprila u 
Doboj Jugu u kojima je učešće uzelo devet 
proizvođača mlijeka. 

Predavanja, uz brojne primjere iz prakse, 
održali su stručnjaci za poljoprivredu i 
finansije angažirani u okviru projekta 
FARMA: g-đa Aleksandra Budiša, g-đa Esma 
Mustajbašić, g. Midhat Glavić i g. Dragutin 
Matarugić. 

Projekt FARMA (Fostering Agricultural 
Markets Activity), čiji je cilj razvoj tržišne 

poljoprivrede u skladu sa principima zaštite 
okoliša, dalje prerade i prodaje na 
domaćem i inozemnom tržištu, finansiraju 
Američka agencija za međunarodni razvoj 
USAID i Švedska međunarodna razvojna 
agencija Sida, a implementira se na 
području cijele BiH. 

Projektom su obuhvaćeni slijedeći sektori: 
proizvodnja voća i povrća, ljekobilje i med, 
te mljekarstvo. 

Obuka za Udrugu žena 

“Sunce“ Usora 

����Poslovni savjetnici REZ Agencije i stručni 

suradnici Poljoprivredno-stručne službe 

Ministarstva educirali članice Udruge žena 

“Sunce“ iz Usore.   

U okviru projekta Udruge žena "Sunce" 

"Osposobljavanje žena za samostalno 

privređivanje", a u dijelu koji se odnosi na 

izvođenje seminara  iz oblasti poduzetništva 

za 50 nezaposlenih žena, REZ Agencija je u 

suradnji sa stručnom službom Ministarstva 

poljoprivrede, vodoprivrede i šumarstva 

održala u periodu od 24 do 26. aprila 2012. 

godine edukaciju koja će uvećati 

mogućnosti zapošljavanja žena. 

Ciljnu grupu obuke predstavljalo je 50 

korisnica projekta Udruge žena "Sunce" iz 

Usore, a u ulogama trenera našli su se 

poslovni savjetnici REZ Agencije i stručni 

suradnici Poljoprivredno-stručne službe 

Ministarstva poljoprivrede, vodoprivrede i 

šumarstva. 

Obuka je bila podijeljena na opći i stručni 

dio, sa slijedećim temama:  

• Opći dio: Samozapošljavnje i poslovno 

planiranje u poljoprivredi  

• Stručni dio: proizvodnja u zaštićenim 

prostorima i uzgoj jagodičastog voća 

Korisnice projekta dobile su usporedne 

ekonomske pokazatelje i organizacijsko-

provedbene aktivnosti kako bi bile u stanju 

pravilno odlučiti u odabiru proizvodnje za 

koju imaju najbolje preduvjete. 

REZ Agencija: 

Redovna skupština  

����Redovna, IX Skupština REZ Agencije  

održana 25.aprila 2012. godine.  

U prostorijama REZ Agencije u Zenici, 25.

aprila 2012. godine održana je redovna, IX 

Skupština REZ  Agencije (Regionalne 

razvojne agencije za regiju Centralna BiH). 

Skupština se odvijala u skladu sa Statutom 

REZ Agencije i uz prisustvo njenih osnivača.  

Ovom prilikom, osnivačima Agencije su 

prikazane aktivnosti i rezultati REZ Agencije 

za protekli period, a odnose se na podršku

razvoju malih i srednjih preduzeća, razvoj 

poljoprivrede, turizma, infrastrukure, 

jačanja ljudskih resursa i energetike. 

Na Skupštini su usvojeni: 

• Zapisnik sa 8. sastanka Skupštine 

• Izvještaj o radu Nadzornog odbora za 

2011. godinu 

• Izvještaj o radu REZ Agencije za 2011. 

godinu 

• Finansijski izvještaj REZ Agencije i 

Izvještaj revizora za 2011. godinu 

• Davanje suglasnosti na odluku o

raspodjeli dobiti za 2011. godinu 

• Plan rada REZ Agencije za 2012. godinu 

Također, date su suglasnosti na promjene u 

Nadzornom odboru, kao i suglasnost na 

odluku Nadzornog odbora o imenovanju 

Direktora REZ Agencije. 

CISCO Akademija: 

Promovirana VII generacija  

����Svečana promocija polaznika VII 

generacije Cisco Akademije u Zenici 

održana je 10.05.2012. godine u hotelu 

Zenica.  

 

Cisco Akademija mrežnih tehnologija u 

Zenici promovirala je 11 kandidata VII 

generacije koji su uspješno završili 

edukaciju za “Cisco Certified Network 

Associate (CCNA) – Exploration“ nastavni 

program. 

Ovaj program se odvijao u zahtjevnim, 

opsežnim, teoretskim i praktičnim uvjetima 

sličnim onima u obrazovnim institucijama 

višeg i visokog školstva.  

Polaznici programa CCNA Exploration 

pokazali su napredne vještine rada na 

računaru i dobro poznavanje engleskog 

jezika.  

CCNA program  obuhvatao je 280 sati, 

organiziranih u 4 modula po 70 sati, a 

okosnicu nastavnog programa činio je 

praktični rad koji se  izvodi  na Cisco 

mrežnoj komunikacijskoj opremi i PC 

računarima. 

Zaklada "Veteranen Actief" stvara  
platformu za zbrinjavanje bivših vojnika  
koje imaju iskustva iz rata i  područja 
pogođenim katastrofom. Udruživanjem 
svoje snage, telenata i predanosti, 
"Veteranen Actief" će omogućiti njihov 
povratak na područja na kojima su 
nekada službovali kako bi ostvarili cilj 
zaklade: 

"Poboljšanje uvjeta života lokalnog 

stanovništva kroz projekte obnove u 

bivšim ratnim ili područjima pogođenim 

katastrofom.“ 

Kroz svoje misije stekli su iskustva i 
spoznali svalkodnevna ograničenja života 
u zemlji u poratnom vremenu. Tako će 
mnogi od njih dragovoljno sudjelovati u 
obnovi, ali ovaj put ne kao vojnik – nego 
kao ljudsko biće. 

(Prijevod teksta sa web stranice 
http://www.veteranen-actief.nl) 

 

Sanacija škole u Katićima, 

Kaćuni, Busovača 

����U maju 2012. godine sanirano područno 

odjeljenje “Katići“ Osnovne škole “Kaćuni“ 

u općini Busovača. 

U saradnji s različitim nizozemskim 
organizacijama, REZ Agencija već godinama
implementira projekte u zajednicama koji 
za cilj imaju poboljšanje uvjeta učenja za 
učenike u osnovnim školama.  

Uspostavljena je odlična suradnja sa 
organizacijom vojnih veterana iz 
Nizozemske “Stichting Vetaranen Actif”, koji 
su do sada implementirali mnoge projekte 
širom naše Regije. 

U ovoj godini je za implementaciju jednog 
projekta odabrana OŠ “Kaćuni”, područno 
odjeljenje “Katići” u općini Busovača.  

Radovi su trajali od 14-18. maja 2012. 
godine, a obuhvatili su sljedeće aktivnosti: 

• Farbanje fasade, krečenje i farbanje 
unutrašnjih zidova 

• Popravku i farbanje unutrašnje i vanjske 
stolarije 

• Postavljanje laminata 

• Popravljanje oluka i nadogradnju
snjegobrana 

• Popravku predulaza u školu (uklanjanje 
drvenih i postavljanje mramornih 
klupica) 

• Obezbijeđeni su simpatični pokloni za 
učenike. 

Simbolična primopredaja škole učenicima 
upriličena je 18. maja 2012. godine uz 
prisustvo Direktora, nastavnika i učenika 
škole, zatim Veterana, te predstavnika REZ 
Agencije i medija. 

Projekt finansira Europska unija. 
This project is funded by The European Union. 

Projekt implementira REZ Agencija • Partner i ko-finansijer projekta je Općina Maglaj 
The project implemented by REZ Agency Zenica • Partner and co-funder of the project is Municipality of Maglaj 

Navodi iz ove publikacije ne moraju predstavljati stanovišta Europske unije • The views expressed in this publication do not necessarily reflect the views of the European Commission 

